
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 12-Ի N 1194-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության 

ֆինանսների նախարարություն
23.02.2017թ.

01/2-6/2850-17
	Առաջարկություններ և առարկություններ չկան:
	
	

	ՀՀ կառավարությանն առընթեր պետական եկամուտների կոմիտե
16.02.2017թ.

01/3-4/4783-17
	Առաջարկություններ և առարկություններ չկան:
	
	

	Հայաստանի Հանրապետության արդարադատության նախարարություն

27.02.2017թ.

01/14/2936-17
	11. Նախագծի 2-րդ կետում անհրաժեշտ է վերանայել որոշման ուժի մեջ մտնելու ժամկետը՝ նկատի ունենալով ՀՀ հարկային օրենսգրքի 238-րդ և 444-րդ հոդվածների պահանջները, ինչպես նաև «Անշարժ գույքի հարկով հարկվող օբյեկտ համարվող անշարժ գույքի՝ հողամասերի և (կամ) դրանց բարելավումների ու դրանց գնահատությունների վերաբերյալ տեղեկությունների ներկայացման կարգը սահմանելու մասին» ՀՀ կառավարության որոշման նախագծի 3-րդ կետով սահմանված ուժի մեջ մտնելու ժամկետը:

Նույն դիտողությունը վերաբերում է նաև «Հայաստանի Հանրապետության կառավարության 2003 թվականի ապրիլի 17-ի N 470-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2004 թվականի օգոստոսի 12-ի N 1194-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշումների նախագծերին:

19. «Հայաստանի Հանրապետության կառավարության 2004 թվականի օգոստոսի 12-ի N 1194-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի նախաբանում անհրաժեշտ է հղում կատարել նաև ՀՀ հարկային օրենսգրքի 11-րդ բաժնի 1-ին հավելվածի 3.2-րդ և 4.2-րդ կետերի «գ» ենթակետերին:

Նույնը վերաբերում է նախագծի 1-ին կետի 1-ին ենթակետին:

20. Հարկ է նշել, որ ՀՀ վարչապետի 2017 թվականի հունվարի 19-ի «Հայաստանի Հանրապետության հարկային օրենսգրքի կիրարկումն ապահովող միջոցառումների ցանկը հաստատելու մասին» թիվ 35-Ա որոշման հավելվածի 53-րդ կետի համաձայն՝ նախատեսվում է ՀՀ կառավարության աշխատակազմ ներկայացնել «Հայաստանի Հանրապետության կառավարության 2004 թվականի օգոստոսի 12-ի N 1194-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը: Այդ առումով ներկայացված նախագծի վերնագիրը չի համապատասխանում նշված կետի պահանջներին: 

21. Նախագծի 1-ին կետի 3-րդ ենթակետից անհրաժեշտ է հանել «ցանկերի», իսկ 4-րդ ենթակետից՝ «նոր պարբերությամբ» բառերը՝ համաձայն «Իրավական ակտերի մասին» ՀՀ օրենքի 36-րդ, 41-րդ և 70-րդ հոդվածների պահանջների:


	Ընդունվել է:
Չի ընդունվել:

Չի ընդունվել:

Ընդունվել է:
	Որոշման նախագծում դրա ուժի մեջ մտնելու ժամկետը խմբագրվել է՝ «2017 թվականի սեպտեմբերի 1-ից»:
ՀՀ կառավարության 12.08.2004թ. N 1194-Ն որոշմամբ սահմանվում են հասարակական և արտադրական նշանակության շինությունների ցանկը, մինչդեռ ՀՀ հարկային օրենսգրքի 11-րդ բաժնի 1-ին հավելվածի 3.2-րդ և 4.2-րդ կետերի «գ» ենթակետերի համաձայն ՀՀ կառավարությունը սահմանում է շինության տեղադրության (տարածագնահատման գոտիականության) գործակիցները:
ՀՀ վարչապետի 2017 թվականի հունվարի 19-ի «Հայաստանի Հանրապետության հարկային օրենսգրքի կիրարկումն ապահովող միջոցառումների ցանկը հաստատելու մասին» թիվ 35-Ա որոշման հավելվածի 53-րդ կետի համաձայն՝ նախատեսվում էր Հայաստանի Հանրապետության կառավարության 2004 թվականի օգոստոսի 12-ի N 1194-Ն որոշման մեջ կատարել փոփոխություններ, սակայն հետագայում անհրաժեշտություն առաջացավ որոշման մեջ կատարել նաև լրացում:

Որոշման նախագծի 1-ին կետի 3-րդ ենթակետից  հանվել է «ցանկերի», իսկ 4-րդ ենթակետից՝ «նոր պարբերությամբ» բառերը:

	Հայաստանի Հանրապետության արդարադատության նախարարություն

02.03.2017թ.

01/14/3213-17
	Նախագծով նախատեսվում է փոփոխություններ և լրացումներ կատարել Հայաստանի Հանրապետության կառավարության 2004 թվականի օգոստոսի 12-ի «Հասարակական և արտադրական նշանակության շինությունների ցանկը սահմանելու մասին» N 1194-Ն որոշման մեջ: Այդ առումով հայտնում ենք, որ հաշվի առնելով ՀՀ հարկային օրենսգրքի 11-րդ բաժնի 1-ին հավելվածի 3.2-րդ և 4.2-րդ կետերի պահանջները /որոնց հղում է արվում նախագծի նախաբանում/, անհրաժեշտ է փոփոխություններ կատարել նաև վերոնշյալ ՀՀ կառավարության որոշման վերնագրում և ամբողջ տեքստում, քանի որ ՀՀ հարկային օրենսգրքի նշված կետերում խոսք է գնում առանձին կանգնած հասարակական և արտադրական նշանակության շինությունների մասին: Այդ կապակցությամբ անհրաժեշտ է նկատի ունենալ ՀՀ Սահմանադրության 5-րդ հոդվածի 2-րդ մասի պահանջները, որոնց համաձայն՝ ենթաօրենսդրական նորմատիվ իրավական ակտերը պետք է համապատասխանեն օրենքներին: Իսկ «Իրավական ակտերի մասին» ՀՀ օրենքի 14-րդ հոդվածի համաձայն՝ Հայաստանի Հանրապետության կառավարության որոշումները չպետք է հակասեն Հայաստանի Հանրապետության օրենքներին: 


	Ընդունվել է:


	ՀՀ սահմանադրության 5-րդ հոդվածի 2-րդ մասի պահանջների համաձայն որոշման նախագծով փոփոխություններ են կատարվել կառավարության 2004 թվականի օգոստոսի 12-ի «Հասարակական և արտադրական նշանակության շինությունների ցանկը սահմանելու մասին» N 1194-Ն որոշման վերնագրում և տեքստում:

